
ERABAKIA
Ogasun, Finantza eta Aurrekontu Saila
Zerga Araudiaren Zerbitzua
Esp. zk.: 33/2025
Onespena ematea IHOBErekin (Eusko Jaurlaritzaren Ingurumen Jarduketarako Sozietate Publikoa), Arabako Foru Aldundiarekin, Bizkaiko Foru Aldundiarekin eta Gipuzkoako Foru Aldundiarekin sinatu beharreko lankidetza hitzarmena berresteko foru arau proiektuari, teknologia garbien euskal zerrendan definitutako teknologiak edo materialak eskuratzeagatik kenkariak aplikatzeko eskaerak izapidetzeari dagokionez.
Teknologia Garbien Euskal Zerrenda (aurrerantzean, TGEZ) onesten duen Eusko Jaurlaritzako kasuan kasuko sailaren Aginduan definitutako teknologiak edo materialak eskuratzea sustatzeko kenkariak aplikatzeari dagokionez, Eusko Jaurlaritzako kasuan kasuko sailak edo hari atxikitako erakundeak egindako inbertsioak agindu horretan definitutako teknologiekin eta materialekin bat datozela egiaztatzea arautzen du zergen foru araudiak.
Ihobe sozietate publikoa da, Eusko Jaurlaritzako Industria, Trantsizio Energetiko eta Jasangarritasunaren Sailari atxikia, eta haren helburu orokorra da Euskal Autonomia Erkidegoko ingurumena babestea eta hobetzea. Horren barruan sartzen dira, besteak beste, Euskal Autonomia Erkidegoan ekoberrikuntza sustatzea eta administrazio publikoekin, enpresekin eta herritarrekin lankidetzan aritzea, autonomia erkidego honetako ingurumen plangintzaren ingurumen helburuak bultzatuko dituzten jarduerak egiteko.
Aipatutako araudia osatzeko lankidetzan aritu nahi dute erakunde horiek, Euskal Autonomia Erkidegoan trantsizio ekologikoa babesteko eta sustatzeko neurriak eraginkortasunez artikulatzeko, ingurumenaren aldetik hobeak diren teknologia eta/edo materialetan inbertitzea sustatuz.
Aurrekoaren ondorioz, lankidetza hitzarmen bat egin da eraginpeko administrazioen artean, TGEZn definitutako teknologiak edo materialak erosteagatiko kenkariak aplikatzeko eskaerak izapidetzeari dagokionez. Hitzarmen horren helburua izango da foru ogasunen eta Ihoberen arteko harremanen oinarrizko esparrua ezartzea, sozietateen gaineko zergari buruzko foru arauen kasuan kasuko artikuluetan araututako kenkaria aplikatzeko, egindako inbertsioak TGEZren edukiarekin bat datozela egiaztatzen duten dokumentuen bidez.
Bestalde, eta bat etorriz apirilaren 22ko 17/2013 Foru Arauaren bidez onetsitako Arabako Batzar Nagusien Arautegiak 145. artikuluko 3. apartatuan xedatutakoarekin, premiazkotzat jotzen da hitzarmena izenpetzea. Horiek horrela, baimena eskatzen da hitzarmen hori Batzar Nagusiek berretsi aurretik izenpetzeko, lehenbailehen bete daitezen erakunde parte hartzaileekin hitzartutako konpromisoak.
Kontuan hartu da Arabako Foru Aldundiaren Antolamendu eta Araubide Juridikoari buruzko martxoaren 15eko 10/2023 Foru Arauaren 8.1.a).6 artikuluak xedatutakoa, zeinak ahalmena ematen baitio Foru Gobernu Kontseiluari, betearazpen eginkizuna betez, lankidetza hitzarmenak sinatzeko Eusko Jaurlaritzarekin, estatuarekin, beste lurralde historiko batzuekin, autonomia erkidegoekin, probintziekin edo beste lurralde administrazio batzuekin.
Aztertu da Zerga Araudiaren Zerbitzuak horri buruz egindako txostena.
Horregatik, bigarren diputatu nagusiorde eta Ogasun, Finantza eta Aurrekontu Saileko foru diputatuak proposatuta eta Foru Gobernu Kontseiluak gaur egindako bilkuran gaia aztertu ondoren, honako hau


ERABAKITZEN DUT
Lehenengoa. Onespena ematea IHOBErekin (Eusko Jaurlaritzaren Ingurumen Jarduketarako Sozietate Publikoa), Arabako Foru Aldundiarekin, Bizkaiko Foru Aldundiarekin eta Gipuzkoako Foru Aldundiarekin sinatu behar den eta erabaki honen II. eranskin gisa ageri den lankidetza hitzarmena sinatzeari, teknologia garbien euskal zerrendan definitutako teknologiak edo materialak eskuratzeagatik kenkariak aplikatzeko eskaerak izapidetzeari dagokionez.
Bigarrena. Onespena ematea erreferentziazko hitzarmena berresteko foru arau proiektuari, zeina erabaki honen I. eranskin gisa jasotzen baita.
Hirugarrena. Agintzea Arabako Batzar Nagusiei bidal dakiela aipatutako foru arau proiektua, berrets dezaten, eta baimena eskatzea hitzarmena berretsi aurretik izenpetzeko.
Laugarrena. Ahalmena ematea Arabako Foru Aldundiko Ogasun, Finantza eta Aurrekontu Saileko foru diputatuari erreferentziako hitzarmena eta hura gauzatzeko behar diren agiri guztiak sinatzeko.
	Gasteiz.
Ramiro González Vicente
Diputatu nagusia
Diputado General
	




Itziar Gonzalo de Zuazo
Bigarren diputatu nagusiorde eta Ogasun, Finantza eta Aurrekontu Saileko foru diputatua
Segunda teniente de Diputado General y Diputada Foral del Departamento de Hacienda, Finanzas y Presupuestos


	Maria José Perea Urteaga
Ogasun zuzendaria
Directora de Hacienda 
	



	1/3

3/3
image2.png
>
Arabako Foru Aldundia

Diputacion Foral de Alava
>





oleObject1.bin
[image: image1.png]>
Arabako Foru Aldundia

Diputacion Foral de Alava
>








image1.jpeg
‘4;;:..




